He ngohe aromatawai ā-roto Pāngarau 2.5B v1 mō te Paerewa Paetae 91260
TĀ TE ĀKONGA WHĀRANGI

Ngohe Aromatawai: He rauara ki Ngā Taiātea Wharekura
	Paerewa Paetae Pāngarau 91260: Te whakamahi tikanga rauara hei whakaoti rapanga

Aronga: Pāngarau 2.5B v1
Whiwhinga: 2


Te Horopaki 

Kua tonoa e ngā kaiārahi o Ngā Taiātea Wharekura kia āwhina koe i a rātau ki te whakatutuki i ētahi hiahia whakatau ara.

Ko tā tēnei ngohe he whakamahi tikanga rauara hei kimi huarahi mā roto i te papa whenua o Ngā Taiātea Wharekura. 

Mē matua kōrero ōu whakaaro waitara me āu tikanga pāngarau. Me whakahāngai hoki āu mahi ki te horopaki.  

He mahi takitahi tēnei. Me whakaoti ngā mahi e 3. Mā te kaiako e whakatau i te roanga o te wā me ēra atu āhuatanga e whai take ana kia oti ai tēnei paerewa.
Mā te kounga o ōu whakaaro whai take e pā ana ki te awhe ararau, te whānui o ngā whakaaturanga me tō tūhono ki te horopaki e whakatau māka. Mē āta kōrero ia wāhanga o tō whakautu ki ngā rautaki pāngarau.
Hei Mahi 1
Ka tae mai ngā ākonga hou o te tau 9 mō te wiki whakatau ki Ngā Taiātea Wharekura. Kei te whakahou ake te kaiārahi o ngā ākonga hou nei i ngā rautaki whakaako tikanga o te kura. He hiahia nōna kia waihangatia he whakataetae torotoro whenua mā ngā ākonga kia tere mōhio ai rātau ki te mahere whenua o te kura.
Kei te hiahia ia kia haere ngā ākonga hou mā ia ara (e kitea ana i Rauemi 2) kia kotahi anake te wā, ā, he hiahia hoki nōna kia mōhio mai mehemea ka taea te whakamutu i te whakataetae ki te wāhi i tīmata ai. Ki te kore tēnei e taea, me tīmata, me mutu hoki te whakataetae ki whea? 

· Whakatakoria he ara torotoro whenua hei whai mā ngā akonga, ā, whakautua ngā pātai a te kaiārahi. Parahautia, whakamāramatia mai āu whakautu.
Ki tā te hiahia o te kaiako puoro, me haere ngā ākonga ki te whare puoro i te wā e torotoro whenua ana. Ko te tikanga ka tūhono te whare puoro ki te whare ora me te whare tapere (tirohia Rauemi 3). 

· Ki te tāpiri te rūma puoro ka ahatia te whakataetae torotoro whenua, arā te rauara?
Hei Mahi 2
I te nuinga o te wā, ka tae tōmuri atu ngā ākonga ki te akomanga ā muri i te wā kai. Kei te hiahia te kaiako pāngarau ki te whakamōhio atu ki āna ākonga ki te ara poto rawa mai i te whare ora ki te karaehe pāngarau kia tae tere atu rātau ki te akomanga. 

· Kimihia te ara poto rawa mai i te whare ora ki te rūma pāngarau. Me whakamōhio mai te roa katoa. (Kei Rauemi 2 ngā inenga.) 

Hei Mahi 3
Kei te whakatakotoria ngā waea ipurangi hou puta noa i te kura (he $5 te utu mō ia mita o te waea). Kei te hiahia te kura ki te mōhio ki te utu iti rawa hei tūhonohono i ngā akomanga katoa (me te akomanga puoro hoki). 

· Kimihia he rautaki e tūhonotia ai ngā akomanga mā te whakamahi i te itinga rawa o te waea ipurangi. Tukuna te utu mō te waea hoki. 

He uaua ki te whakatakoto waea ki raro i ngā papa raima mē ngā whare. Nā tēnei e rerekē ai te utu whakatakoto waea. (Kei Rauemi 4 ngā utu mō ia ara.)
· Kimihia te ara e tūhonotia ai ngā akomanga ki te utu iti rawa. Me whakaaro ake ki te utu mō te taura waea me te utu kia whakatakotoria. 
Me āta whakamārama āu tikanga pāngarau mō ia wāhanga o te tūmahi.

Rauemi 1

Rauemi 2
Te tawhiti ā-mita i waenganui i ngā akomanga. 

Rauemi 3
Te tawhiti ā-mita o ngā ara tūhono ki te karaehe Puoro.

Rauemi 4
E aro ana te utu mō te whakatakoto waea ki te uaua o te mahi, arā, te haere ki raro i te papa oneone, i te papa raima rānei. Kei te whakaatu te tūtohi ki raro nei i ngā utu rerekē o te whakatakoto waea kei waenganui i ngā rūma. 

Taunakitanga: Pāngarau 91260 He rauara ki Ngā Taiātea Wharekura 
	Taunakitanga mō te Paetae
	Taunakitanga mō te Kaiaka
	Taunakitanga mō te Kairangi

	· Ka whiriwhiri, ka whakamahi i ētahi tikanga rauara whānui hei whakaoti rapanga.

· Ka whakaatu mōhiotanga ki ngā huatau rauara me ngā kupu e hāngai ana hei whakaoti rapanga.

· Ka whakamārama i ngā otinga mēnā kotahi, e rua rānei ngā mahi o roto i te tikanga i whakamahia ai.
Hei tauira: 

Te tāroitanga
Kua whakamāramatia i te rauara tāroi (traversable). 

Te ara poto rawa

Kua rapua te ara poto rawa me te tawhiti iti rawa mai i te whare ora ki te rūma pāngarau. 

Ara tīpae (span) iti rawa
Kua rapua te ara tīpae iti rawa mō te tawhiti, te utu hoki.

	Ko te whakaaro tūhonohono te mea nui. Arā, kia kotahi, nui ake rānei o ēnei:

· ka whiriwhiri, ka whakatutuki raupapatanga mahi arorau hei whakaoti rapanga.

· ka tūhono i ētahi huatau rerekē, i ētahi whakaahuahanga rerekē rānei hei whakaoti rapanga.

· ka whakaatu māramatanga ki ngā huatau e hāngai ana - ka hanga, ka whakamahi tauira.

Ka tūhono i ngā otinga ki tētahi horopaki, ka whakamahi rānei i ngā kīanga pāngarau hei whakawhitiwhiti whakaaro.
Hei tauira: 

Te tāroitanga
Kua whakaaro ki te maha o ngā pewa honohono mō ia rūma me te whakamahi tika i te āhua tāroi (traversability condition) hei whakamārama i te take ka taea te rauara te tāroi, mēnā ka timata ki te whare ora, ki te whare tapere rānei, ā, ka mutu ki tērā atu. 

Ara poto rawa

Kua rapua te ara poto rawa me te tawhiti iti rawa mai i te whare ora ki te rūma pāngarau, me te parahau i te otinga ki te tukanga ararau.

Ara tīpae iti rawa
Kua rapua te ara tīpae iti rawa mō te tawhiti, te utu hoki, te ara honohono mōrahi rānei mō te taura hiko, me te parahau i te otinga ki te tukanga ararau.
	Ko te whakaaro waitara te mea nui. Arā, kia kotahi, nui ake rānei o ēnei:

· ka waihanga rautaki hei tūhura, hei whakaoti rānei i tētahi rapanga.

· ka tautohu i ngā huatau e hāngai ana ki te horopaki.

· ka whakaputa i tētahi raupapatanga whakaaro arorau, i tētahi hāponotanga rānei.

· ka hanga whakawhānuitanga.

Ka whakamahi i ngā kīanga pāngarau tika hei whakawhitiwhiti i te aroā pāngarau.
Hei tauira: 

Te tāroitanga
Kua whakamāramatia te putanga mēnā ka tāpiri i te rūma pooro ki te rauara, me te parahau i te otinga mō te maha o ngā pewa.

Ara tīpae iti rawa
Kua rapua te ara tīpae iti rawa mō te tawhiti, te utu hoki, ara honohono mōrahi rānei mō te taura hiko, me te parahau i te otinga mā te tukanga ararau o tētahi hātepe e tika ana, hei tauira, ko tā Kruskal hātepe, mā te whakamātau rānei.




Ka mutu, ka whakatauria te whiwhinga whakamutunga mā te āta titiro whānui ki ngā taunakitanga katoa me ōna hāngaitanga ki ngā Paearu o te Paerewa Paetae.

